
 

 

 

 

 

 

                 

 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  

Legislative Assembly of Nunavut 

Assemblée législative du Nunavut 

ᑐᓴᒐᒃᓴᑦ 
 

ᓇᑦᓯᓕᐅᑉ ᒪᓕᒐᓕᐅᖅᑎᐊ ᒪᓕᒐᓕᐅᕐᕕᖕᒥᑦ ᓄᖅᑲᖅᐳᖅ; ᓄᓇᕗᒻᒥ ᓯᕗᓕᐅᖅᑏᑦ 

ᕿᒥᕐᕈᔭᐅᓂᖓ ᐱᒋᐊᒃᑲᓐᓂᕐᓂᐊᖅᐳᖅ 

 
ᐃᖃᓗᐃᑦ, ᓄᓇᕗᑦ (ᓄᕕᐱᕆ 9, 2015) - ᔩᓂ ᐅᒡᔪᒃ, ᒪᓕᒐᓕᐅᖅᑎᐅᖃᑕᐅᔪᖅ ᓇᑦᓯᓕᖕᒥᒃ ᑭᒡᒐᖅᑐᐃᓪᓗᓂ, 

ᓄᓇᕗᑦ ᒪᓕᒐᓕᐅᕐᕕᐊᓄᑦ ᒪᓕᒐᓕᐅᖅᑎᐅᓂᕐᒥᓂ ᓄᖅᑲᖅᐸᖅ, ᓄᖅᑲᕐᓂᖓᓗ ᐊᑐᓯᒋᐊᖅᖢᓂ 5-ᒧᐊᖅᐸᑦ 

ᐅᓐᓄᒃᑯᑦ. 

 

ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑕ ᐃᓗᐊᓃᑦᑐᖅ ᒪᓕᒃᖢᒍ, ᒥᔅ ᐅᒡᔪᒃ ᐅᖃᖅᑎ 

ᖁᓚᐅᒻᒥᒃ ᓄᖅᑲᕐᓂᕐᒥᓂᒃ ᖃᐅᔨᒃᑲᐃᖅᑲᐅᔪᖅ ᑎᑎᖅᑲᑎᒍᑦ. 

 

ᒥᔅ ᐅᒡᔪᒃ ᐃᒪᐃᓕᖅᑲᐅᔪᖅ, “ᓯᕙᑖᕐᕕᖕᒥ ᓄᓇᕗᒻᒥ ᓯᕗᓕᐅᖅᑏᑦ ᕿᒥᕐᕈᔭᐅᓂᖏᓐᓂ ᑲᑎᒪᓂᖃᖅᑎᓪᓗᑕ, 

ᐃᓱᒪᓕᐅᖅᑲᐅᔪᖓ ᓂᕈᐊᖅᑕᐅᕝᕖᒃᑲᒃ ᑕᓗᕐᔪᐊᖅ ᐊᒻᒪ ᑰᖔᕐᔪᒃ ᐱᔨᑦᑎᖅᑕᐅᑦᑎᐊᕐᓂᐊᕋᓱᒋᓪᓗᒋᒃ ᓄᑖᕐᒥᒃ 

ᒪᓕᒐᓕᐅᖅᑎᑕᖃᓕᖅᐸᑦ ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖃᑦᑕᕐᓂᐊᖅᑐᒥᒃ.” 

 

ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 38 ᐅᖃᖅᓯᒪᔪᖅ ᒪᐅᓇᑐᐃᓐᓇᖅ 

ᓂᕈᐊᕐᓂᖅᑕᖃᕆᐊᖃᕐᓂᐊᖅᐳᖅ 6 ᑕᖅᑭᑦ ᑐᖔᓂ ᒪᓕᒐᓕᐅᕐᕕᐅᑉ ᐃᓂᖓ ᐃᓄᖃᕈᓐᓃᓚᐅᖅᑎᓪᓗᒍ.” 

 

ᑕᐃᒪᐃᓐᓂᖓᓄᑦ, ᓄᓇᕗᒻᒥ ᓯᕗᓕᐅᖅᑏᑦ ᕿᒥᕐᕈᔭᐅᓂᖓ ᐱᒋᐊᕐᓂᐊᖅᑐᖅ 7-ᒧᐊᖅᐸᑦ ᐅᓐᓄᒃᑯᑦ (ᐅᖅᑯᕐᒥᐅᑦ 

ᓯᕿᕐᖑᔭᖓ ᒪᓕᒡᓗᒍ), ᓇᒡᒐᔾᔭᐅᒥ, ᓄᕕᐱᕆ 9, 2015 ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ.  ᓄᓇᕗᒻᒥ 

ᓯᕗᓕᐅᖅᑏᑦ ᕿᒥᕐᕈᓇᒃᑕᐅᑎᓪᓗᒋᑦ ᑕᓚᕖᓴᒃᑯᑦ ᓴᖅᑭᔮᖅᑎᑕᐅᑲᐅᑎᒋᓂᐊᖅᑐᑦ ᐱᑐᒃᓯᒪᐅᑎᒃᑯᑦ ᐊᒻᒪ 

ᖁᒻᒧᐊᒃᑎᑕᐅᓯᒪᔪᒃᑯᑦ Bell (ᓇᓗᓇᐃᒃᑯᑖ 513) ᐊᒻᒪ Shaw (ᓇᓗᓇᐃᒃᑯᑖ 289 - ᓄᑕᐅᓐᖏᑦᑐᑦ / ᓇᓗᓇᐃᒃᑯᑖ 

489 - ᓄᑖᑦ) ᑕᑯᒃᓴᐅᔾᔪᑎᑎᒍᑦ.  ᐃᖃᓗᖕᒥᐅᑕᐃᑦ ᓈᓚᐅᑎᒃᑰᖅᑐᓂᒃ ᓈᓚᒍᓐᓇᕐᒥᔪᑦ ᐅᑯᑎᒎᓇᖅ, FM-ᑰᖅᑐᑦ:  

92.5 (ᑲᑎᒪᕐᔪᐊᕐᕕᖕᒥ ᐅᖃᐅᓯᖅ ᐊᑐᖅᑕᐅᔪᖅ), 94.7 (ᐃᓄᒃᑎᑐᑦ), 102.1 (ᖃᓪᓗᓈᑎᑐᑦ) ᐊᒻᒪ 96.9 

(ᐃᓄᐃᓐᓇᖅᑐᑦ). 

 

ᓄᓇᕗᒻᒥ ᓯᕗᓕᐅᖅᑏᑦ ᕿᒥᕐᕈᓇᒃᑕᐅᑎᓪᓗᒋᑦ ᑭᒃᑯᑐᐃᓐᓇᐃᑦ ᑕᑯᓐᓇᕆᐊᕈᒪᔪᑦ ᑐᓐᖓᓱᒃᑎᑕᐅᕗᑦ ᒪᓕᒐᓕᐅᕐᕕᖕᒧᑦ.  

ᑲᑎᒪᔾᔪᑎᕕᓃᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖏᑦᑎᒍᖅ ᐃᓕᔭᐅᓂᐊᖅᑐᑦ. 

 

-30- 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

ᔮᓐ ᑯᐊᒃ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 

ᐅᖄᓚᐅᑖ: (867) 975-5000 

 


